
Penulis Buku:
Dr. Surul Shahbudin Hassan al-Hafiz
Ph.D Pendidikan Islam (Pengajaran al-Quran), Universiti Mualaya

Buku Tajwid ini meliputi perbahasan tentang ilmu tajwid
menepati apa yang diriwayatkan bacaannya dari Rasulullah
s.a.w. menurut Qiraat 'Asim seperti yang diRiwayatkan oleh
Imam Hafs melalui aliran Imam Asy-Syatibiah, yang
merupakan ikutan umat Islam di Malaysia khasnya dan
sebahagian besar umat Islam di seluruh dunia. Sekali gus buku
ini juga telah disusun menepati kaedah penulisan Al-Quran
Resam Uthmani.

Buku ini adalah hasil usaha penulis setelah lama
membabitkan diri bertahun-tahun dalam mengajar ilmu tajwid.
Pada mulanya buku ini adalah dalam bentuk lembaran nota-
nota yang diedarkan kepada pelajar-pelajar semasa penulis
mengajar di Universiti Islam Antarabangsa Malaysia. Nota-
nota itu telah dikembangkan isinya sambil diperbetulkan
kesalahan-kesalahan yang terdapat padanya dari masa
kesemasa dan dari tahun ke tahun.

Kemudian penulis terpaksa membuat beberapa kajian
berdasarkan kitab-kitab induk ilmu tajwid dalam memastikan
kesahihan fakta-fakta yang terdapat dalam buku ini.

Disamping itu, penulis selalu berhubung dengan Asy-
Syeikh Muhammad Abdun Nabiy, seorang pensyarah ilmu
Qiraat dan al-Quran Universiti Al-Azhar, Mesir, semasa beliau
bertugas di Kelang, Selangor. Asy-Syeikh merupakan tempat
rujuk utama penulis dalam memastikan kesahihan fakta-fakta
dalam penulisan buku ini begitu juga dalam memastikan
perkara-perkara yang kabur yang timbul hasil dari pembacaan
penulis melalui kitab-kitab induk ilmu Tajwid.

